
Il rapport
«S. Martin» è inoltrà
(rtr) Il rapport davart las dispitas
en la vischnanca da Son Martin è
scrit. Il cumissari chantunal,o-
mas Nievergelt, ha intercurì la si-
tuaziun en la vischnanca ed inoltrà
ses rapport a la regenza grischuna.
Quai ha ditg il schef da l’Uffizi da
vischnancas,omas Kollegger. La
regenza tracta il rapport en ina da
las proximas sedutas. En la dispita
vai per reproschas da la cumissiun
da gestiun envers il president com-
munal.

Privels da natira pon
ins mo mitigar in zic

(rtr) Il temp passà ha quai dà
intgins eveniments natirals pli
gronds en il chantun Grischun.
Uschia per exempel la bova da la
Val Parghera da Domat u in’ulte-
riura bova ch’ha devastà avant in
onn l’entira plazza da campar a
Bondo en la Val Bregaglia. En il
chantun Grischun vegnan pren-
didas differentas mesiras per pu-
dair proteger la civilisaziun da
catastrofas natiralas.

16 000 pernottaziuns
damain per il Grischun

(rtr) Il Grischun ha registrà da-
main pernottaziuns l’emprim
mez onn. Tenor ils resultats pro-
visorics da l’uffizi federal da sta-
tistica ha il Grischun dumbrà dal
schaner fin il zercladur bunamain
2,7 milliuns pernottaziuns. Quai
èn 0,6% u 16 000 pernottaziuns
damain che l’emprima mesadad
dal 2012.

En l’entira Svizra èn creschidas

las pernottaziuns sin 17,1 milli-
uns. Quai èn 210 000 pernotta-
ziuns dapli che l’emprima mesa-
dad da l’onn passà.

En l’entira Svizra han sulet
quatter da 13 regiuns turisticas
nudà in minus da pernottaziuns
l’emprim mez onn. Il pli grond
minus hai dà en la Svizra orien-
tala cun 2,7% u 24 000 pernot-
taziuns pli pauc.

Intgins dis cun aria pli frestga
Situaziun generala: Currents
auts dal sidvest mainan aria fitg
chauda, ma era pli e pli umida
vers la Svizra.
Oz: Nord da las Alps e Grischun
central: Per gronda part sulegliv
ed al suentermezdi anc ina giada
chaliras. Temperatura fin 32
grads. Cunfin da nulla
grads sin 4300 meters.
Engiadina: Sulegliv e fitg
chaud.Durant il di sur las
muntognas nivels cumulus ed
intgins temporals.
Prognosa: Mesemna per part anc
sulegliv, durant il di pli e pli pre-
cipitaziuns. Gievgia plievgia. Sur-
tut al sid main chaud. Venderdi sa
meglierescha l’aura puspè. Sonda
puspè sulegliv e cun 25 grads.

Mustér

Glion

Cuira

Tavau

Zernez
Tusaun

Arosa

Scuol

Spligia

Mesocco

San Murezzan

Sta. Maria

Landquart

Poschiavo

24°
19°

27°
21°

27°
21°

28°
22°

24°
19°

25°
21°

25°
21°

28°
22°

28°
22°

32°
25°

24°
19°

32°
25°

32°
25°

32°
25°

■ FRINA FA PERINA 37 GIUVENTETGNA CADI

En l’entira Svizra èn las pernottaziuns dal schaner fin il zercladur cre-
schidas. Il Grischun perencunter sto nudar in minus da 0,6%. KEYSTONE

■ (lq) Tar tschintg staziuns en
il Laufental vulan las Viafiers
federalas svizras (VFF) cumen-
zar ils 16 d’avust cun in project

da pilot che vul examinar co
passagiers pon entrar ed extrar
pli svelt e cun damain stress
dals trens. Quai è pussaivel mo

sch’ils trens tegnan gist en il
dretg lieu. Ils perruns vegnan
signalisads cun tablas e cun
marcaziuns per terra.

Entrar ed extrar pli svelt
KEYSTONE

Uffants en l’Australia
inventan ina nova lingua
«Warlpiri rampaku» è sa sviluppà sco las linguas romanas

■ (anr/vi) En in pitschen vitg
australian discurran ils uffants
ina autra lingua ch’ils geniturs.
I na sa tracta betg d’ina nova
varianta creola – pia d’ina
maschaida d’englais e d’in dia-
lect dals Aborigins – mabain
d’in linguatg cun structuras no-
vas. Il vitg ha num Lajamanu. El
è situà en il nord da l’Australia. Il
proxim vitg pli grond è 500 kilo-
meters pli lunsch davent. Fin a
Darwin èsi in viadi dad 880 kilo-
meters.

A Lajamanu vivan radund 700
persunas. Dapi diesch onns visita
la linguista Carmel O’Shannessy
il vitg. Ella observescha ils abi-
tants ed ha publitgà plirs studis
davart «warlpiri rampaku», il da-
vos era en la revista Language. Sin
la pagina d’internet da l’universi-
tad da Michigan descriva la pers-
crutadra la nova lingua ed ins po
gist tadlar co ch’ils uffants pledan
«warlpiri rampaku».

La situaziun isolada dal vitg
Probabel han ils uffants pudì cre-
ar la lingua perquai ch’il vitg è
uschè lunsch daven dad auters
abitadis. Lajamanu exista dapi il
1948. Gliez onn aveva la regenza
australiana deportà 550 persunas
pervi da sitgiras e sfurzà quellas
d’abitar a Lajamanu. Là na datti

naginas vias asfaltadas, duas gia-
das l’emna porta in aeroplan la
posta, ina giada l’emna arriva in
camiun cun victualias.

Tut ils abitants dal vitg ple-
dan era il warlpiri tradiziunal,
ina lingua discurrida da radund
5000 Aborigins. Ils blers
tschantschan anc ina varianta
creola ch’è sa furmada en il
19avel tschientaner. Ils geniturs
vulan plinavant ch’ils uffants
emprendian bain englais.

Ina nova lingua materna
Blers pleds dal warlpiri rampaku
derivan da l’englais, dal creol e
dal warlpiri tradiziunal. Tuttina
n’è la nova lingua betg simpla-
main ina maschaida. O’Shan-
nessy constatescha ch’ils uffants
han restructurà radicalmain il
sistem da verbs auxiliars ed
uschia sviluppà in nov temp che
n’exista ni en l’englais ni en il
warlpiri vegl. La linguista cum-
pareglia quest svilup cun quel da
las linguas romanas sco il spa-
gnol, il portugais, il franzos u il
rumen.

«Quests uffants han creà insat-
ge dal tuttafatg nov», di era il lin-
guist Peter Bakker da l’universi-
tad Aarhus en e New York Ti-
mes. «Warlpiri rampaku è cler e
net ina lingua materna.»

Lingua robusta sco
segn d’identitad

Igl è en sasez l’emprima giada che
perscrutaders pon observar la
naschientscha d’ina lingua.
O’Shannessy differenziescha du-
as fasas da svilup: L’emprim han
ils geniturs discurrì cun lur nov-
naschids ina maschaida d’englais,
creol e warlpiri. Ils uffants han
surpiglià questa lingua da pops,
han però midà radicalmain las
frasas e duvrà novas structuras da
verbs.

I fiss pia cler co che la lingua è
sa furmada fiss. Ma pertge ch’ella
è sa furmada, gliez na pon ils per-
scrutaders betg dir. Ils abitants da
Lajamanu avevan gea gia in lin-
guatg communabel, i na fuva betg
necessari d’avair ina nova favella
per pudair discurrer ensemen.

«Jau pens che l’identitad gioga
ina rolla», di O’Shannessy en
quest connex. «Suenter ch’ils uf-
fants han creà il nov sistem, è el
daventà in segn per lur identitad
sco giuven Warlpiri entaifer la
communitad da Lajamanu.»
350 persunas sut 35 onns discur-
ran oz la lingua. Ils vegls lessan pli
gugentmantegnair il warlpiri tra-
diziunal. La linguista n’è dentant
betg segira, sche quai gartegia. «Il
warlpiri nov para d’esser pulit ro-
bust.»

Privel d’incendis è considerabel
■ (rtr) En la gronda part dal
chantun Grischun è il privel
d’incendis da guaud considera-
bel. En l’Engiadina Bassa e la Val
Müstair è il privel grond ed en la

Val Mesauc e la Val Calanca ha
il chantun relaschà in scumond
absolut da far fieu en il liber. Sco
quai che l’Uffizi da guaud e pri-
vels da la natira scriva sin sia pa-

gina d’internet n’haja betg pluvì
avunda il fanadur. Ils proxims
dis crescha il privel perquai che
las temperaturas restan sur 30
grads.

Oransch: Privel
considerabel
Cotschen:
Privel aut
Nair: Scumandà
da far fieu dapertut

